
	Ի պատասխան 2021 թվականի նոյեմբերի 12-ի Ձեր թիվ ՄՆ/ԱԳ-2-4/43749-2021 գրության՝ կից ուղարկում եմ «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Մարդու իրավունքների պաշտպանի աշխատակազմի նկատառումները:
	 

	«Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին.
1. Նախագծի 1-ին հոդվածի 3-րդ կետի ա) ենթակետով առաջարկվում է Հայաստանի Հանրապետության կառավարության 2014 թվականի ապրիլի 23-ի N 460-Ն որոշման N 1 հավելվածի 1-ին կետի 1-ին ենթակետում «1938» թիվը փոխարինել «1939» թվով։
Նախագծով առաջարկվող փոփոխության շրջանակներում կարևոր է նշել, որ նախկինում ՀՀ կառավարության 2019 թվականի հունվարի 24-ի N 24-Ն, 2020 թվականի փետրվարի 13-ի N 153-Ն և 2021 թվականի հունվարի 27-ի N 93-Ն որոշումներով նշված դրույթում նախատեսված ժամկետի փոփոխությունները կատարվել են 2 տարվա պարբերականությամբ, մասնավորապես՝ 1932-ից 1934, 1934-ից 1936 և 1936-ից 1938 թվականները, ինչի արդյունքում ընդլայնվել է նախկին ԽՍՀՄ խնայբանկի ՀԽՍՀ հանրապետական բանկում ներդրված ավանդների դիմաց փոխհատուցում ստանալու իրավունք ունեցող սուբյեկտային կազմի շրջանակը։ Այս և ոլորտում առկա մի շարք խնդիրներին Մարդու իրավունքների պաշտպանը անդրադարձել է 2020 թվականի տարեկան հաղորդման[footnoteRef:1] շրջանակներում՝ նշելով, որ ՀԽՍՀ հանրապետական բանկում ներդրված ավանդների դիմաց փոխհատուցում ստանալու իրավունք ունեցող անձնաց շրջանակը սահմանափակ է և ավանդների դիմաց փոխհատուցում ստանալու իրավունք տվող տարիքային շեմը ցածր է, արդյունքում՝ հնարավոր է լինի շահառուների մի շրջանակ, ովքեր մահացած կլինեն առանց իրենց իրավունքն իրացնելու, առավել ևս՝ Նոր կորոնավիրուսային (COVID-19) համավարակի պայմաններում. ԽՍՀՄ Խնայբանկի ՀԽՍՀ հանրապետական բանկում ներդրված ավանդի դիմաց փոխհատուցման իրավունք ունեցող անձինք գտնվում են կորոնավիրուսային հիվանդության զարգացման բարձ ռիսկային խմբում։  [1:  Տե՛ս՝ 2020 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին տարեկան հաղորդումը, էջեր 149-153։ Հասանելի է՝ https://ombuds.am/images/files/883f55af65e3c33553139031c7ac0ce6.pdf հղումով։] 

Մինչդեռ, Նախագծի հիմնավորումներով չի բացահայտվում տարիքային շեմի 1 և ոչ թե նախկինում իրականացվող 2 տարվա առաջարկվող փոփոխության տրամաբանությունը, որը հնարավորություն կնախատեսի ավելի ընդլայնել փոխհատուցում ստանալու իրավունք ունեցող անձանց շրջանակը։
Ուստի, հաշվի առնելով վերոգրյալը, առաջարկում ենք քննարկել ԽՍՀՄ Խնայբանկի ՀԽՍՀ հանրապետական բանկում ներդրված ավանդի դիմաց փոխհատուցման իրավունք ունեցող անձանց համար նախատեսված տարիքային շեմը 2 տարով բարձրացնելու հնարավորությունը։
	Չի ընդունվել:
Ավանդի դիմաց փոխհատուցում ստանալու համար տարիքային շեմը միայն մեկ տարով ավելացնելը պայմանավորված է ՀՀ 2022 թվականի պետական բյուջեի նախագծի մշակման փուլում համապատասխան ծախսերի գծով կանխատեսումների հիմքում դրված ենթադրությամբ։ 
Ընդ որում, կանխատեսումներում հաշվի է առնել նաև այն հանգամանքը, որ  Ադրբեջանի կողմից 2020 թվականի սեպտեմբերի 27-ին Արցախի Հանրապետության դեմ սկսված պատերազմական գործողությունների հետևանքով 2021 թվականին ընդլայնվել է ՀՀ սահմանամերձ համայնքների թիվը, (նախկինում՝ 4 մարզի 38 բնակավայրի փոխարեն կազմելով՝ 5 մարզի 81 բնակավայր), որտեղ հաշվառված քաղաքացիները` համաձայն ՀՀ կառավարության 23.04.2014 N 460-Ն որոշման N 1 հավելվածի 1-ին կետի 3-րդ ենթակետի, իրավունք ունեն ստանալու փոխհատուցում (անկախ տարիքից): 
Ըստ այդմ, առկա բյուջետային ռեսուրսների շրջանակում տարեց ավանդատուների ավանդի փոխհատուցման իրավունքի սահմանման համար ներկայումս նպատակահարմար չէ 2022 թվականին տարիքային շեմը 2 տարով բարձրացնելը: 
Ծրագիրը շարունակական է և  նախատեսվում է փոխհատուցել ԽՍՀՄ Խնայբանկի ՀԽՍՀ հանրապետական բանկում ներդրված ավանդի դիմաց փոխհատուցման իրավունք ունեցող անձանց։

	2. Նախագծի 1-ին հոդվածի 3-րդ կետի բ) ենթակետով նախատեսվում է հավելվածի 1-ին կետը լրացնել հետևյալ բովանդակությամբ 5-րդ ենթակետով․ «5) Արցախի Հանրապետությունում հաշվառված տարեց, այդ թվում՝ եթե ավանդը ներդրվել է մահացած ամուսնու կողմից՝ համատեղ ամուսնական կյանքի ընթացքում։»։ 
Առաջարկվող փոփոխության համատեքստում հարկ է նշել, որ ԼՂՀ կառավարության 2004 թվականի մարտի 30-ի N 130 որոշմամբ[footnoteRef:2] սահմանվել է «Արցախբանկ» փակ բաժնետիրական ընկերությունում ԼՂՀ քաղաքացիների 1993 թվականից արժեզրկված ավանդների նախնական փոխհատուցման կարգը, որի 2-րդ հոդվածով նախատեսված է, որ առաջնահերթ կարգով նախնական փոխհատուցման ենթակա են մինչև 1974 թվականը ծնված քաղաքացիների, ինչպես նաև Լեռնային Ղարաբաղի Հանրապետության պաշտպանության համար զոհված զինծառայողների և պատերազմի առաջին խմբի հաշմանդամների 1993թ. հունվարի 1-ի դրությամբ գործող և դրանից հետո փակված ավանդային հաշիվները: Որոշման հավելվածով նախատեսված է, որ քաղաքացիների ավանդների նախնական փոխհատուցման ենթակա են քաղաքացիների ավանդային հաշիվների՝ 1993թ. հունվարի 1-ի դրությամբ եղած մնացորդները ու դրանից հետո փակված ավանդային հաշիվները, սակայն 1000 ռուբլին գերազանցող գումարը ենթակա չէ նախնական փոխհատուցման: [2: Հասանելի է՝ http://www.arlexis.am/DocumentView.aspx?DocID=11515&fbclid=IwAR2MW67yvgr3XVkN5Va0rkN7_B-n-Uz2Vb5B6ANxu7NoEE7t5Lfo1K5zcLU հղումով։
 ] 

Այսպիսով, առաջարկվող կարգավորումների հետ մեկտեղ չլուծված է մնում այս երկու ընթացակարգերի միաժամանակյա կիրառելիության խնդիրը և պատշաճ հստակեցման կարիք ունեն հետևյալ հարցերը․
· արդյոք նախատեսվող կարգավորումները կիրառելի են այն դեպքերի նկատմամբ, երբ անձը ԼՂՀ օրենսդրությամբ սահմանված կարգով արդեն իսկ օգտվել է նախատեսված միջոցառումից,
ինչպե՞ս է որոշվելու նորմերի կիրառելիության հարցը, եթե անձը օգտվել է մինչև 1000 ռուբլու համար նախատեսված փոխհատուցման կարգից և դրանից գերազանցող գումարի համար այս հիմքով  դիմելու դեպքում արդյոք կստանա փոխհատուցում, թե ոչ։
	Ընդունվել է:
Նախագծի նախնական տարբերակը ներառում էր դրույթներ Արցախի Հանրապետությունում հաշվառված մինչև 1939 թվականի դեկտեմբերի 31-ը ծնված ավանդատուներին ավանդի փոխհատուցման իրավունք սահմանելու, ավանդատուի տվյալների հաշվառման և վճարման ընթացակարգերի վերաբերյալ: 
Նախագիծը խմբագրվել է՝ թողնելով միայն փոխհատուցման իրավունքի սահմանումը մինչև 1939 թվականի դեկտեմբերի 31-ը ներառյալ ծնված այն անձանց համար, ովքեր հաշվառված են Հայաստանի Հանրապետությունում:

	3. Նախագծի 1-ին հոդվածի 3-րդ կետի զ) ենթակետով նախատեսվում է 6-րդ կետի 1-ին ենթակետը լրացնել հետևյալ բովանդակությամբ նոր նախադասությամբ․ «Սույն կարգի 1-ին կետի 5-րդ ենթակետում նշված ավանդատուի դիմումն ընդունելու համար տնային այցելություն (ներառյալ այցելությունը բուժման վայր) չի կատարվում»։ 
Նախագծով առաջարկվող փոփոխությունների հիմնավորումներում բացահայտված չէ Արցախի Հանրապետությունում հաշվառված տարեց անձանց կողմից դիմումն ընդունելու համար տնային այցելություն (ներառյալ այցելությունը բուժման վայր) չկատարելու մոտեցման տրամաբանությոնը։ Մինչդեռ, կարծում ենք, որ հաշվի առնելով, որ տնային այցելության հիմնական նպատակը վարչարության հասանելիությունն ապահովելն է, որը տվյալ դեպքում պայմանավորված է փաստաթղթղային հարցերի կարգավորմամբ, մասնավորապես՝ անհրաժեշտ խորհրդատվության տրամադրմամբ, դիմումի ձևի լրացմամբ և անհրաժեշտ փաստաթղթերի ստացմամբ, էական չէ, թե  որտեղ է հաշվառված դիմողը։ 
Հետևաբար, սկզբունքորեն մոտեցումը պետք է նույնը լինի ինչպես Հայաստանի Հանրապետությունում, այնպես էլ Արցախի Հանրապետւոթյունում հաշվառված շահառուների համար։ Հակառակ մոտեցումը, որով տարբերակում է սահմանվում առանց բավարար հիմնավորվածության, արդարացված չի կարող լինել:
	Ընդունվել է:
Նախորդ կետի առաջարկության համաձայն՝ նախագծից հանվել են Արցախի Հանրապետությունում հաշվառված մինչև 1939 թվականի դեկտեմբերի 31-ը ծնված ավանդատուների տվյալների հաշվառման և վճարման ընթացակարգերի վերաբերյալ դրույթները:


	2. ՀՀ ֆինանսների նախարարություն
	24.11.2021 
N 01/11-1/19092-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում է փոխհատուցել Արցախի Հանրապետությունում հաշվառված՝ մինչև 1939 թվականի դեկտեմբերի 31-ը ներառյալ ծնված անձանց ավանդները, որոնք ներդրվել են մինչև 1993 թվականի հունիսի 10-ը՝ նախկին ԽՍՀՄ Խնայբանկի ՀԽՍՀ հանրապետական բանկում, ինչպես նաև ապահովել այդ անձանց ավանդի դիմաց փոխհատուցման դիմումների ընդունման և անկանխիկ եղանակով փոխհատուցման վճարման իրավակիրառական դրույթների ապահովումը, և հայտնում է, որ Նախագծի 1-ին կետով առաջարկվող փոփոխությունը կարող է հանգեցնել շահառուների շրջանակի ընդլայնման և ՀՀ պետական բյուջեում լրացուցիչ հատկացումների անհրաժեշտության: 
Հաշվի առնելով վերոգրյալը՝ առաջարկում ենք վերջինիս ֆինանսավորման հարցը դիտարկել Հայաստանի Հանրապետության կողմից Արցախի Հանրապետությանը տրամադրվող միջպետական վարկի շրջանակներում:
	Ընդունվել է:
Հիմք ընդունելով ՀՀ ՄԻՊ առաջարկը, Նախագծի նախնական տարբերակում առկա՝ Արցախի Հանրապետությունում հաշվառված՝ մինչև 1939 թվականի դեկտեմբերի 31-ը ներառյալ ծնված անձանց ավանդների դիմաց փոխհատուցման իրավունքի տրման դրույթը հանվել է, ըստ այդմ այլ աղբյուրներից ֆինանսավորման անհրաժեշտություն ևս չկա:

	3. ՀՀ կենտրոնական բանկ
	26.11.2021 
N 15.1-07/000895-21

	Հայտնում ենք Ձեզ, որ «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։  
	Ընդունվել է:

	4. ՀՀ արդարադատության նախարարություն
	20.12.2021 
N //42412-2021

	Ի կատարումն ՀՀ վարչապետի 2021 թվականի դեկտեմբերի 17-ի թիվ 
02/11.9/43761-2021 հանձնարարականի` կից ներկայացվում է «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
	

	«Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է:

	Նախագիծը 15.12.2021թ տեղադրվել է e-draft.am կայք
	



